
ମୂଲୁଏ ମାହାପୂରୁ ଲାକପୂରୁ ଅ଼ଡ଼େ 
ଦାର୍ ତିତାଣି ଗା଼ଡ଼ି କିତେସି। 



ଦାର୍ ତିତା ଏ଼ନାୟିୱା ହିଲାଆତେ, 
ୱାର୍ ଆୟିଏ ମାଚେ, ଅ଼ଡ଼େ କୂଡ଼୍ ହି ଏ଼ୟୁ 
ଲାକ ଆନ୍ଦେରି ମାଚେ; ଇଞ୍ଜାଁ 
ମାହାପୂରୁତି ଜୀୱୁ ଏୟ଼ ୁଲାକ 
ରେ଼ଜିମାଚେ। 



ଏଚେଟିଏ ମାହାପୂରୁ ଏଲେଇଚେସି, “ଉଜେଡ଼ି ଆ଼ପେ” ଏମ୍ବାଟିଏ ଉଜେଡ଼ି ଆ଼ତେ। 
ମାହାପୂରୁ ଉଜେଡ଼ିତି ଦ଼ରୁ ଦିନା ଅ଼ଡ଼େ ଆନ୍ଦେରିତି ଦ଼ରୁ ଲା଼ଆଁୟାଁ ଇଟିତେସି। 

ଏମ୍ବାଟିଏ ମିଡ଼୍ ଅଲା ଅ଼ଡ଼େ ଲା଼ଇ ୱେ଼ୟାନା ମୂଲୁ ଦିନା ଆ଼ତେ।



ଏଚେଟିଏ ମାହାପୂରୁ ଏଲେଇଚେସି, “ଏ଼ୟୁଣା ୱାର୍ ଆୟି ଆ଼ହାଁ ଏ଼ୟୁ ରୀ ବା଼ଗା 
ଆ଼ପୁ।” ଅ଼ଡ଼େ ମାହାପୂରୁ ଏ଼ ୱାର୍ ଆଣି ଦ଼ରୁ ହା଼ଗୁପା଼କା ଇଟିତେସି। ଇଞ୍ଜାଁ 
ମିଡ଼୍ ଅଲା ଅ଼ଡ଼େ ଲା଼ଇ ୱେ଼ୟାନା ରୀ ଦିନା ଆ଼ତେ।



ଏଚେଟିଏ ମାହାପୂରୁ ଏଲେଇଚେସି, “ହା଼ଗୁପା଼କା ଡ଼଼ଇତି ବାରେ ଏ଼ୟୁ ର଼ ଟା଼ୟୁତା 
କୂଡ଼ା ଆ଼ପୁ ଅ଼ଡ଼େ ବୂମି ତ଼ଞ୍ଜାଆ଼ପେ,” ଏଚେଟିଏ ଏଲେଆ଼ହିଁ ଆ଼ତେ। ଇଞ୍ଜାଁ 
ମାହାପୂରୁ ୱା଼ୟିତି ବୂମି ଦ଼ରୁ ଦାର୍ ତି ଅ଼ଡ଼େ ଏ଼ୟୁତି ଦ଼ରୁ ସାମ୍ ଦୁରି ଇଟିତେସି; ଇଞ୍ଜାଁ 
ମାହାପୂରୁକି ଏ଼ଦି ନେହିଁ ତ଼ଞ୍ଜାଆ଼ତେ। 



ଏଚେଟିଏ ମାହାପୂରୁ ଏଲେଇଚେସି, “ଦାର୍ ତିତା ହିଃଲି ଜା଼ଡ଼ା ଅ଼ଡ଼େ ବିଚା ପା଼ଡ଼େୟି 
ନେୟିଁନି ଊଣା ଊଣା ମା଼ର୍ କା, ପା଼ଡ଼େୟି ଆ଼ୟିନି ମା଼ର୍ କା, ଜାହା ଜାହାରା କୂଡ଼ା ତଲେ

ଦାର୍ ତିତା ନେୟାଁପୁ।” ଏଚେଟିଏ ଏଲେଆ଼ହିଁଏ ଆ଼ତେ। ଏଚେଟିଏ
ମିଡ଼୍ ଅଲା ଅ଼ଡ଼େ ଲା଼ଇ ୱେ଼ୟାନା 

ତୀନି ଦିନା ଆ଼ତେ।



ଇଲେକିହିଁ ମାହାପୂରୁ ଦିନାତି ସା଼ଲୱି କିହାଲି ର଼ କାଜା ଉଜେଡ଼ି 
ଅ଼ଡ଼େ ଲା଼ଆଁୟାଁ ସା଼ଲୱି କିହାଲି ତାନି କିହାଁ ଊଣା ର଼ ଉଜେଡ଼ି, 
ଅ଼ଡ଼େ ହୁକାୟାଁ ଜିକେଏ ଗା଼ଡ଼ିକିତେସି। ଏଚେଟିଏ 
ମିଡ଼୍ ଅଲା ଅ଼ଡ଼େ ଲା଼ଇ ୱେ଼ୟାନା 
ସା଼ରି ଦିନା ଆ଼ତେ।



ଏଚେଟିଏ ମାହାପୂରୁ ଏଲେଇଚେସି, ଏ଼ୟୁଣା 
ଜୀୱୁଗାଟି ଜ଼ନ୍ତ ଜୀୱେଡ଼ିକା ଆ଼ପୁ ଅ଼ଡ଼େ 
ଦାର୍ ତି ଲାକତି ହା଼ଗୁତା ପଟାୟାଁ ଊମ୍ବାପୁ। 
ଏଚେ଼ଟିଏ ମିଡ଼୍ ଅଲା ଅ଼ଡ଼େ ଲା଼ଇ ୱେ଼ୟାନା 
ପା଼ସା ଦିନା ଆ଼ତେ।



ଏଚେଟିଏ ମାହାପୂରୁ ଏଲେଇଚେସି, “ଦାର୍ ତିତା ଜାହା ଜାହାରା କୂଡ଼ାତି ଜ଼ନ୍ତୟାଁ, 
ଇଚିହିଁ, ନା଼ୟୁଁତି ଜ଼ନ୍ତ ଅ଼ଡ଼େ ବାଣ୍ତିତଲେ ତା଼କିନି ଜ଼ନ୍ତ ଅ଼ଡ଼େ ଜାହା ଜାହାରା 
କୂଡ଼ା ତଲେ ଦାର୍ ତିତି ଜା଼ଡ଼ାତି ଜ଼ନ୍ତୟାଁ ଆ଼ପୁ,” ଏଚେଟିଏ ଏଲେକହିିଁ ଆ଼ତୁ। 



ଏମ୍ବାଟିଏ ମାହାପୂରୁ ଏଲେଇଚେସି, “ମା଼ମ୍ବୁ ଜାହାରା ୱା଼ଣା ତଲେ ଅ଼ଡ଼େ ଜାହାରା 
ଲେହେଁକି ମାଣ୍ ସିଇଁ ରାଚିକିଇଁ। ଏ଼ୱାରି ଏ଼ୟୁତି ମୀଣ୍ କାଣି ଅ଼ଡ଼େ ଊମ୍ବିନି ପଟାୟାଁ 
ଅ଼ଡ଼େ ଜ଼ନ୍ତ, ଅ଼ଡ଼େ ବାରେ ଦାର୍ ତି ଇଞ୍ଜାଁ ବାରେ ବାଣ୍ତିତଲେ ତା଼କିନି ଜ଼ନ୍ତତି 
ସା଼ଲୱି କିନେରି।” ମାହାପୂରୁ ତା଼ନୁ ଗା଼ଡ଼ିକିତି ବାରେ ଆ଼ସ୍ତିତି ସିନିକିତେସି, ଅ଼ଡ଼େ 
ମେହ୍ ଦୁ ଏ଼ ବାରେ ହା଼ରେ ନେହିଁ ତ଼ଞ୍ଜାଆ଼ତୁ। 
ଏଚେଟିଏ ମିଡ଼୍ ଅଲା ଅ଼ଡ଼େ ଲା଼ଇ 
ୱେ଼ୟାନା ସଦ଼ିନା ଆ଼ତେ।



ଇଞ୍ଜାଁ ପ୍ରବୁ ମାହାପୂରୁ ଏ଼ ମାଣ୍ ସିଇଁ ଅ଼ହାଁ ଏଦନ ବା଼ଡ଼ାତି ନେହିକିଁ ଇଟାଲି ଅ଼ଡ଼େ 
ସେ଼ବା କିହାଲି ହେର୍ ପିତେସି। 



ସାମା, ପ୍ରବୁ ମାହାପୂରୁ ଏ଼ ମାଣ୍ ସିଇଁ 
ହୁକୁମି ହୀହାଁ ଏଲେଇଚେସି, “ନୀନୁ 
ବା଼ଡ଼ାତି ବାରେ ମା଼ର୍ କାତି ପା଼ଡ଼େୟି 
ମ଼ନ କିତିଲେହେଁ ତିଞ୍ଜାଲି 
ଆ଼ଡିଦେରି। ସାମା, ନେହାଣି ଅ଼ଡ଼େ 
ଲାଗେଏତି ବୁଦି ପୁଣ୍ ମ୍ବିକିନି 
ମା଼ର୍ ନୁତି ପା଼ଡ଼େୟି ତିନଅତି, ଇଚିହିଁ 
ଏମିନି ଦିନା ଏ଼ଦାଆଁ ତିଞ୍ଜି, ଏ଼ ଦିନା 
ସାତେଏ ହା଼ଦି।”



ଇଲେକିହିଁ ଆଦମ ଜ଼ନ୍ତ ଜୀୱେଡ଼ି, ପଟା କା଼ଟି 
ଅ଼ଡ଼େ ଜା଼ଡ଼ା ଜ଼ନ୍ତତି ଦ଼ର୍ କା ଇଟିତେସି; ସାମା, 
ମାଣ୍ ସି ତାକି ସା଼ୟେମି କିନି ଜୂଡ଼ି 
ତ଼ଞ୍ଜା ଆ଼ଆତେ।



ଏଚେଟିଏ ପ୍ରବୁ ମାହାପୂରୁ ଆଦମଇଁ ବା଼ରୁ ଇଦା କିୱିକିହାଁ ଏ଼ ଇଦା ବେ଼ଲାତା ର଼ 
ପାନ୍ଦ୍ରା ପେ଼ଡ଼୍ ନୁ ଅ଼ହାଁ ଊଙ୍ଗା ତଲେ ଏ଼ ଟା଼ୟୁତି ନେଞ୍ଜି କିତେସି। ଅ଼ଡ଼େ ପ୍ରବୁ 
ମାହାପୂରୁ ଆଦମ ତା଼ଣାଟି ଏମିନି ପାନ୍ଦ୍ରା ପେ଼ଡ଼୍ ନୁ ଅ଼ହାମାଚେସି, ଏ଼ଦାଣି ତଲେ 
ର଼ ଆୟାଟି ଗା଼ଡ଼ିକିହାଁ ଆଦମ ତା଼ଣା ତାତେସି। 



ଈଦାଆଁତାକି ମାଣ୍ ସି ଜାହାରା ତାଲି ତାଞ୍ଜିଇଁ ପିସାହାଁ 
ଜାହାରା ଡକ୍ରି ତଲେ ଆଣ୍ତିନେସି, ଅ଼ଡ଼େ ଏ଼ୱି ରଣ୍ତିଏ 
ଆଙ୍ଗା ଆ଼ନୁ।



ଇଚିହିଁ ମାହାପୂରୁ ଦାର୍ ତିତି ଏଚେକା ଜୀୱୁ ନ଼ତେସି, 
ଏ଼ୱାସି ତାନି ରଣ୍ତିଏ ମୀର୍ ଏଣାଇଁ ଦା଼ନା ହୀତେସି, 

ଏ଼ନିଇଚିହିଁ ଏ଼ୱାଣି ତା଼ଣା ନାମିନାସି ନା଼ସା 
ଆ଼ଆନା କା଼ଲାକା଼ଲାତି ଜୀୱୁ 

ବେଟା ଆ଼ନେସି । 



ରମି 3:23 
ବାରେଜା଼ଣା ପା଼ପୁ କିହାମାନେରି ଅ଼ଡ଼େ ମାହାପୂରୁତି ଗାୱୁରମିଟି ହେକ ଆ଼ହାମାନେରି । 

ରମି 6:23 
ଏ଼ନାଆଁତାକି ଇଚିହିଁ ପା଼ପୁତି କୂଲି ହା଼କି, ସାମା ମାହାପୂରୁତି କାର୍ମାମେହ୍ ନି ଦା଼ନା ମା଼ 

ପ୍ରବୁ ଜୀସୁ କ୍ରୀସ୍ତ ତଲେ ଆଣ୍ଡିନି ତା଼ଣା ରା଼ଆଗାଟି ଜୀୱୁ ମାନେ ।

ଏବ୍ରି 9:27 
ବାରେ ଲ଼କୁତାକି ଏ଼ନିକିଁ ରଣ୍ତିଏ ଦେବା ହା଼ନାୟି, ଅ଼ଡ଼େ ଏ଼ଦାନି ଡା଼ୟୁ ନୀହାଁୟି ମାନେ । 

ଏପିସି 2:8,9 
ଏ଼ନାଆଁତାକି ଇଚିହିଁ ମୀରୁ ନାମିତାକି ମାହାପୂରୁତି କାର୍ମାଟି ଗେଲ୍ ପି ଆ଼ହାମାଞ୍ଜେରି; 

ଏ଼ଦି ମୀ ତା଼ଣାଟି ଆ଼ହା ହିଲେଏ, ଏ଼ଦି ମାହାପୂରୁତି ଦା଼ନା, ଏ଼ଦି ମୀରୁ କାମା କିତାକି ଆ଼ଏ, 
ଏ଼ଦାଆଁତାକି ଆମ୍ବାଆସି ବଡପଣ କିଆପେସି । 



ରମି 10:9,10 
ମୀରୁ ଜୀସୁଇଁ ଗୂତି ତଲେ ପ୍ରବୁ ଇଞ୍ଜିଁ ଜ଼ଲିଦେରି, ଇଞ୍ଜାଁ ମାହାପୂରୁ ଏ଼ୱାଣାଇଁ ହା଼ତାରି 
ତା଼ଣାଟି ନିକ୍ ହାମାନେସି ଇଞ୍ଜିଁ ହିୟାଁ ତଲେ ନାମିସାରେ, ଆତିହିଁ ମୀରୁ ଗେଲ୍ ପି ଆ଼ଦେରି; 

ଇଚିହିଁ ଦାର୍ମୁଗାଟି ଲ଼କୁ ଆ଼ହାଲି ମାଣ୍ ସି ହିୟାଁ ତଲେ ନାମିନେସି, ଇଞ୍ଜାଁ ଗେଲ୍ ପି 
ଆ଼ହାଲି ଗୂତି ତଲେ ଜ଼ଲିନେସି । 

ଜହ 3:16,17 
ଇଚିହିଁ ମାହାପୂରୁ ଦାର୍ ତିତି ଏଚେକା ଜୀୱୁ ନ଼ତେସି, ଏ଼ୱାସି ତାନି ରଣ୍ତିଏ ମୀର୍ ଏଣାଇଁ 
ଦା଼ନା ହୀତେସି, ଏ଼ନିଇଚିହିଁ ଏ଼ୱାଣି ତା଼ଣା ନାମିନାସି ନା଼ସା ଆ଼ଆନା କା଼ଲାକା଼ଲାତି ଜୀୱୁ 
ବେଟା ଆ଼ନେସି । ଇଚିହିଁ ଦାର୍ ତିତା ନୀହାଁୟି କିହାଲି ତାକି ମାହାପୂରୁ ତାନି ମୀର୍ ଏଣାଇଁ 
ଦାର୍ ତିତା ପାଣ୍ତାଆନା, ଦାର୍ ତି ଏ଼ନିକିଁ ତାନିତା଼ଣାଟି ଗେଲ୍ ପିଆ଼ନେ, ଏ଼ଦାଆଁତାକି ତାନି 

ମୀର୍ ଏଣାଇଁ ପାଣ୍ତାତେସି ।



1 ଜହ 5:11-13 
ଏ଼ ସା଼କି ଈଦି, ମାହାପୂରୁ ମାଙ୍ଗେ ରା଼ଆଗାଟି ଜୀୱୁ ହୀହାମାଞ୍ଜାନେସି, ଅ଼ଡ଼େ, ଏ଼ ଜୀୱୁ 

ତାନି ମୀର୍ ଏଣା ତା଼ଣା ମାନେ । ଆମ୍ବାଆସି ମାହାପୂରୁ ମୀର୍ ଏଣାଇଁ 
ବେଟାଆ଼ହାମାନେସି, ଏ଼ୱାସି ଜୀୱୁ ବେଟାଆ଼ହାମାନେସି; ଆମ୍ବାଆସି ମାହାପୂରୁ 
ମୀର୍ ଏଣାଇଁ ବେଟାଆ଼ହାହିଲଅସି, ଏ଼ୱାସି ଜୀୱୁ ଜିକେଏ ବେଟାଆ଼ହାହିଲଅସି ।

ମୀରୁ ମାହାପୂରୁ ମୀର୍ ଏଣା ଦ଼ରୁ ନାମାମାଞ୍ଜେରି, ମୀରୁ ଏ଼ନିକିଁ ପୁଞ୍ଜାମାଞ୍ଜେରି, 
ରା଼ଆଗାଟି ଜୀୱୁ ବେଟା ଆ଼ହାମାଞ୍ଜେରି, ଈଦାଆଁତାକି ନା଼ନୁ ମିଙ୍ଗେ ଈ ବାରେ 

ରା଼ଚାମାଞ୍ଜାଇଁ । 

